
বসুদেৱ। বীৰ পুত্ৰ মোৰ, আহা আহা যদুকুল

 শিৰোমণি বংশৰ তিলক। ত্ৰৈলোক্যৰে

 ঈশ্বৰ যদিও, পিতৃ হিয়া আজি ভৰা

 পুত্ৰৰ স্নেহত। মিতা নন্দ কৰা পুত্ৰ⸺

 সম্ভাষণ। প্ৰকৃততে যশোদা নন্দন

 দুয়ো, আমি মাত্ৰ দুৰ্ভাগ্যৰে অধিকাৰী

 অপৰাধী জীৱ।

নন্দ। আহা আহা মোৰ কানাই বলাই দুয়ো,

 বুভুক্ষিত জুৰোৱাহি প্ৰাণ। জানো দুয়ো

 পৰম পুৰুষ পুৰাতন। তথাপিও

 পুত্ৰস্নেহে দ্ৰৱিছে হৃদয়। স্নেহাতুৰা

 জননী যশোদা তব কেনেকৈ জীৱ

 প্ৰিয়তম? ব্ৰজৰ দুলাল, পৃথিবীৰ

 ভাৰ আজি পৰিল কান্ধত। অন্ত হল

 ব্ৰজলীলা কৈশোৰৰ প্ৰেম অভিনয়।

 আজি নতুন যৌৱন নৱ ভাব কত

 উদিছে মনত। নতুন কৰ্ত্তব্য আহি

 নকৈ বোৱালে জীৱন সোঁত। ব্ৰজপুৰী

 ক্ষুদ্ৰ অতি। বিশাল সাম্ৰাজ্য ভাৰ আজি

 নতুন অতুল কত কৰ্ত্তব্য কঠোৰ

 উপস্থিত কৰিছে আগত। প্ৰজা ৰক্ষা,

 জ্ঞাতি ৰক্ষা, ৰাজ্য ৰক্ষা, মহৎ মহৎ

 কামে ব্যস্ত কৰি ৰাখিব সদাই বাছা,

 ব্ৰজও ৰাখিবা যেন সদা ৰজাৰূপে।

		 এই পৃষ্ঠাটো শেষবাৰৰ কাৰণে ১৯ এপ্ৰিল ২০২০ তাৰিখে ১৪:১০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

